
2023 елда Татарстан Республикасы Хисап палатасы эшчәнлеге турындагы хисапны тыңлап, Татарстан Республикасы Дәүләт Советы 
КАРАР БИРӘ: 
1. 2023 елда Татарстан Республикасы Хисап палатасы эшчәнлеге турындагы хисапны игътибарга алырга. 
2. Татарстан Республикасы Хисап палатасының нәтиҗәле эшен, шул исәптән Татарстан Республикасы Дәүләт Советының һәм Татарстан Республикасы Хисап палатасының закон проектлары һәм эксперт-аналитик эшчәнлегенә бәйле нәтиҗәле хезмәттәшлеген арттыру өлешендә, билгеләп үтәргә.
3. Татарстан Республикасы Хисап палатасына түбәндәгеләрне тәкъдим итәргә:
3.1. Татарстан Республикасы бюджеты үтәлеше турындагы еллык хисапка, Татарстан Республикасы Территориаль мәҗбүри медицина иминияте фонды бюджеты үтәлеше турындагы хисапка һәм Татарстан Республикасы бюджеты турында һәм Татарстан Республикасы Территориаль мәҗбүри медицина иминияте фонды бюджеты турында Татарстан Республикасы законнары проектларына бәяләмәләрне, бюджет законнарында аларны тапшыруның билгеләнгән срокларын исәпкә алып, үз вакытында әзерләүне тәэмин итәргә.

3.2.  Дәүләт программалары белән идарә итүнең яңа системасына күчүгә бәйле мәсьәләләрне аерым игътибарга алып, Татарстан Республикасы дәүләт программалары проектларына һәм аларга үзгәрешләргә финанс-икътисад экспертизасы ясау эшен дәвам итәргә.
3.3. Татарстан Республикасының бюджет кредитлары буенча бурыч йөкләмәләрен үз вакытында үтәүне, шулай ук Татарстан Республикасы бюджетыннан бирелгән хисаплашуларны үз вакытында кире кайтаруны тикшереп торуны тәэмин итәргә.
3.4. Татарстан Республикасы Хисап палатасының тикшереп тору һәм эксперт-аналитик чаралары барышында ачыкланган систематик характердагы җитешсезлекләрне һәм хокук бозуларны профилактикалауга юнәлдерелгән тәкъдимнәрне әзерләү эшен дәвам итәргә. 
3.5. Татарстан Республикасында илкүләм проектларны гамәлгә ашыруга һәм илкүләм максатларга ирешүгә мониторинг ясауны дәвам итәргә.

3.6. Татарстан Республикасы дәүләт милке белән идарә итүнең һәм эш итүнең билгеләнгән тәртибен үтәүне тикшереп торуны дәвам итәргә.

3.7. Татарстан Республикасы Хисап палатасы тарафыннан контроль чаралар уздыру барышында ачыкланган җитешсезлекләр һәм хокук бозулар турында мәгълүматны Татарстан Республикасы Дәүләт Советына квартал саен тапшыру эшен дәвам итәргә.
3.8. Татарстан Республикасы Хисап палатасы эшчәнлегенең ачыклыгын, аның тарафыннан әзерләнә торган материаллардан һәркем файдалана алуны тәэмин итү эшен дәвам итәргә.

4. Әлеге карарның үтәлешен тикшереп торуны Татарстан Республикасы Дәүләт Советының Бюджет, салымнар һәм финанс комитетына  йөкләргә.

Дәүләт Советы Рәисе                                                                Ф.Х. Мөхәммәтшин

Казан шәһәре,

2024 елның 6 июне

№ 2471-VI ДС  

